
Eirikur Lindenskov

Í fyrstu, aðru og fjórðu 
veljara kanning, sum gjørdar 
vórðu eftir løgtings valið 
29. oktober í 2011, varð-
veitti samgongan meiri-
lutan, men so fór at ganga 
afturá – og seinast løg-
mað ur kundi fegnast um, 
at samgongan aftur sam-
bært veljarakanning hevði 
meiriluta á tingi var í 
kanning, sum varð kunn-
gjørd 9. november í 2012. Tær 
sein astu sjey kanningarnar 
hava víst, at samgongan 
miss ir meiriluta. 

Seinasta kanningin, sum 
varð kunngjørd í Dimma-
lætting fríggjadagin vísti, at 
samgongan millum Fólka-
flokk in, Sam bands flokkin og 
Miðflokkin bara hevði fingið 
14 tingfólk, meðan and støðu-
flokkarnir høvdu fingið 19.

Veljarakanningar svinga 
sum vera man aftur og fram 
alt eftir, hvørji politisk mál 
eru frammi. Eisini eru ávís-
ar óvissur, sum geva onn-
ur útsving. Men taka vit og 
leggja allar hesar 11 veljara-
kann ingar saman – og finna 
miðal tølini fyri undirtøkuna 
hjá flokk unum, so er myndin 
hin sama: Samgongan tapir 
og andstøðan vinnur.

Miðalundirtøkan hjá 
Fólkaflokkinum er 18,3 pro-
sent. Tað eru 4,2 prosent stig 
færri enn á valinum í 2011, og 
tað hevði givið Fólka flokki-
num 6 tingsessir.

Miðalundirtøkan hjá 
Sam bands flokkinum er 21,42 
prosent, sum er 3,3 pro sent -
stig færri enn á vali num í 
2011. Tað hevði giv ið Sam-
bands flokkinum 7 ting ses sir.

Javnaðarflokkurin hevur 
í miðal av hesum 11 kann ing-
un um 23,5 prosent. Tað eru 
5,8 prosentstig meira enn á 
vali num í 2011, og tað hevði 
givið Javnaðarflokkinum 8 
ting sess ir.

Sjálvstýrisflokkurin hevði 
ikki komið á ting, tí miðal-
undir tøka floksins er 2,9 
prosent, og tað er ov lítið til 
at fáa umboðan. Fyri at fáa 
umboðan á tingi má flokk-
urin hava meira enn 1/33 part 
av atkvøðurnum, sum er 3,03 
pro sent. Afturgongdin hjá 
Sjálv stýrisflokkinum er 1,3 
pro sent stig.

Miðalundirtøkan hjá 
Tjóð  veldi  num í hesum 11 
veljara kann ing un um er 21,44 
pro sent. Tað er ein fram-
gongd upp á 3,2 pro sent stig, 
og tað hevði givið flokkinum 
8 tingsessir.

Miðflokkurin hevur í 
miðal eina afturgongd upp 
á 0,9 prosentstig. Miðaltalið 
hjá honum er 5,3 prosent, og 
tað hevði givið honum sama 
ting mannatal, sum í dag, 
tveir tingsessir.

Framsókn hevur eisini 
eina lítla afturgongd upp á 
0,6 prosentstig. Miðaltalið 
hjá Framsókn er 5,7 prosent, 
og tað hevði givið flokkinum 
aft ur tveir tingsessir.

Hetta býtið gevur sam-
gonguni 15 tingsessir og and-
støðu ni 18.

Sambært miðaltølunum 
eru rættiliga tætt millum 
Sam bands flokkin, sum fær 
21,42 prosent, og Tjóðveldi, 
sum fær 21,44 prosent. Um 
Sam  bands  flokk urin fekk 
einar 10 atkøvð ur afturat, 
so hevði Sambands flokk-
urin fing ið átta tingsessir 

og Tjóðveldi sjey. Tað hevði 
kortini ikki givið sam-
gonguni meiriluta.

Í mesta lagi góðir 10 mán-
að ir eru nú til valið, og tí skal 
nógv gerast, um samgongan 
skal venda rákinum soleiðis, 
at samgongan aftur hevur 
tok ka veljaranna. Taka 
vit tær veljarakanningar, 
sum gjørdar eru innan fyri 
seinasta tíggju mánaða 
tíðar s keiðið, so verður mun-
ur in enn størri millum sam-
gongu og andstøðu. Tá verð-
ur úrslitið hetta:
Fólkaflokkurin 6 (-2)
Sambandsflokkurin 6 (-2)
Javnaðarflokkurin 9 (+3)
Sjálvstýrisflokkurin 1 (-)
Tjóðveldi 7 (+1)
Framsókn 2 (-)
Miðflokkurin 2 (-)

11 VELJARAKANNINGAR

Løgtingsvalið okt 2011 29-10-2011 57,6 42,4 19 14
Gallup desember 2011 30-11-2011 52,6 47,4 17 16

Gallup februar 2012 21-02-2012 51,6 48,4 17 16

Gallup juli 2012 03-07-2012 48,0 52,0 15 18

Gallup november 2012 09-11-2012 51,6 48,4 17 16

Gallup februar 2013 25-02-2013 50,5 49,5 16 17

Gallup september 2013 16-09-2013 44,6 55,4 15 18

Gallup mai 2014 02-05-2014 41,2 58,7 14 19

Lóður mai 2014 11-05-2014 42,5 57,5 14 19

Fynd november 2014 06-11-2014 47,3 52,6 16 17

Gallup desember 2014 12/05/2014 41.7 51.2 14 19

Munur valið/í dag -15,9 8,8

SAMGONGAN 
MISSIR FJÓRÐA 
HVØNN TINGSESS
Sambandsflokkurin, Fólkaflokkurin og Miðflokkurin missa politiska valdið 
í Føroyum. Tað er í øllum førum boðskapurin í 8 av 11 veljarakanningum, 
sum eru gjørdar síðani seinasta løgtingsval 29. oktober í 2011

Gallup. Dimmalætting 5. desember 2014


